
Հայաստանի Հանրապետության կառավարությունը  ո ր ո շ ո ւ մ  է.

    1. Հայաստանի Հանրապետության կառավարության 2002 թվականի ապրիլի 27-ի N 462 որոշմամբ հաստատված` Հայաստանի Հանրապետության Արարատի մարզի Մասիս քաղաքային համայնքի հողերի օգտագործման ժամանակավոր սխեմայում` համաձայն հավելվածի, համայնքային սեփականություն հանդիսացող հատուկ պահպանվող տարածքների հողերից 0.4568 հեկտար փոխադրել բնակավայրերի հողերի կատեգորիա` հասարակական կառուցապատման նպատակով, Հայաստանի Հանրապետության օրենսդրությամբ սահմանված կարգով հասարակական նշանակության օբյեկտների կառուցման համար:

      2. Հայաստանի Հանրապետության Արարատի  մարզպետին` սույն որոշման 1-ին կետում նշված հողամասը 3 տարվա ընթացքում նպատակային նշանակությամբ չօգտագործելու դեպքում՝ սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության  որոշման նախագիծ:
     3. Սույն որոշումը ուժի մեջ է մտնում պաշտոնական հրապարակմանը հաջորդող օրը:

ՏԵՂԵԿԱՆՔ

<<Հողերի նպատակային նշանակությունը փոխելու մասին>> ՀՀ կառավարության որոշման նախագծի հիմնավորում
	1.
	Անհրաժեշտություն

	
	<<Հողերի նպատակային նշանակությունը փոխելու մասին>>  Հայաստանի Հանրապետության կառավարության որոշման նախագծի ընդունումը պայմանավորված է կադաստրային քարտեզագրման ժամանակ թույլ տրված սխալները վերացնելու անհրաժեշտությամբ: Որոշման ընդունմամբ կճշտվեն նաև հատուկ պահպանվող տարածքների և քաղաքաշինական նպատակներով առանձնացվող հողամասերի սահմանները:

	2.
	Ընթացիկ իրավիճակը և խնդիրներ

	
	 ՀՀ Արարատի մարզի Մասիս քաղաքային համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման  սխեմա չունի: Բնակավայրի գլխավոր հատակագիծը պատվիրվել է պետական բյուջեի հաշվին, որը գտնվում է համաձայնեցման փուլում:
<<Հայաստանի Հանրապետության Արարատի մարզի Մասիս քաղաքային համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>>  N 30 որոշմամբ  սահմանված կարգով:
Առկա են համայնքի ավագանու որոշումը` /հողի օգտագործման ժամանակավոր սխեմային հավանություն տալու մասին/, մարզպետի դրական եզրակացությունը, 1:5000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	ՀՀ կառավարության որոշման նախագծի ընդունումը հնարավորություն կտա նվազեցնելու կադաստրային քարտեզագրման ժամանակ թույլ տրված սխալները և կնպաստի հողօգտագործման արդյունավետության բարձրացմանը:

	4.
	Կարգավորման նպատակը և բնույթը

	
	կադաստրային քարտեզագրման ժամանակ թույլ տրված սխալների և անճշտությունների վերացում;

	5   
	Նախագծի մշակման գործընթացում  ներգրավված ինստիտուտները և անձիք

	
	 ՀՀ տարածքային կառավարման նախարարություն, ՀՀ քաղաքաշինության նախարարություն, ՀՀ գյուղատնտեսության նախարարություն, ՀՀ բնապահպանության նախարարություն, ՀՀ մշակույթի նախարարություն, ՀՀ էներգետիկայի և բնական պաշարների նախարարություն, ՀՀ կառավարությանն առընթեր անշարժ գույքի կադաստրի պետական կոմիտե, ՀՀ Արարատի մարզպետարան, Արտաշատի քաղաքային համայնք:

	6.
	Ակնկալվող արդյունքը

	
	Հողամասի նպատակային նշանակության փոփոխությունը կնպաստի քարտեզագրման անճշտությունների վերացմանը և քաղաքաշինական գործունեության արդյունավետության բարձրացմանը

	7.
	Այլ տեղեկություններ (եթե այդպիսիք առկա են) - չկան

